
 

 
 

 
 

DEKLARACJÔ JÃZËKÒWËCH PRAW, ÙRADZONÔ W GIRONIE 
 

Midzënôrodny PEN-Klub parłãczi pisarzów swiata. Piãtnôsce lat temù Kòmitet do Spraw 
Przełożënkù i Jãzëkòwëch Praw Midzënôrodnégò PEN-Klubù proklamòwôł w Barcelonie 
Pòwszechną Deklaracjã Jãzëkòwëch Praw. Nen jistny Kòmitet zebróny w Gironie ògłôszô 
terôzka Deklaracjã Jãzëkòwëch Praw pòd pòstacëją dzesãc wskôzów. 
 
 

1. Jãzëkòwô wielezortowòsc swiata mùszi bëc achtnionô i pòdlégac òchronie. 
 

2. Pòczestnota dlô wszëtczich jãzëków i kùlturów je zastrzegą bùdowaniô i ùtrzëmòwaniô 
dialogù i miru na swiece. 
 

3. Kòżdô jistota ùczi sã gadac w zôkrãżim spòlëznë, jakô dôwô ji żëcé, jãzëk, kùlturã i 
juwernotã. 
 

4. Rozmajité jãzëczi i wszelejaczé spòsobë gôdaniô są nié leno spòsobama dogadiwaniô 
sã; są strzodowiszczã rozwiju człowieka i kùlturë. 
 

5. Kòżdô jãzëkòwô spòlëzna mô prawò do tegò, żebë ji jãzëk stôł sã òficjalnym jãzëkã 
môla, w jaczim je ùżiwóny. 
 

6. Szkòłowé zalecenia mùszą bëc wspiarté na ùwôżanim dlô môlowégò jãzëka, jaczim 
pòsługiwô sã mieszkającô w òbeńdze spòlëzna. 
 

7. Bëłobë dobrze, żebë lëdze znelë rozmajité jãzëczi, bò to je dobrim wspiarcym  
zrozmieniô i intelektualny òtemkłoscë a téż brzadëje głãbszą znajomòscą swòjego 
wlôsnégò jãzëka. 
 

8. Tłómaczenia tekstów, òsoblëwie wiôldżich dokazów rozmajitëch kùlturów, są baro 
wôżnym dzejnikã głãbszégò rozmieniô i pòczestnotë dlô wszëtczich lëdzczich jistnotów. 
 

9. Media dôwają mòżlëwòtã pòdwëszaniô jãzëkòwi wielezortowòscë, wprowôdzaniô ji w 
żëcé i wskazywaniô ji wôrtnotë.  
 

10. Prawò do ùżiwaniô i òchronë włôsnégò jãzëka mùszi bëc ùznoné przez Òrganizacjã 
Zjednónëch Nôrodów jakno jedno ze spòdlecznëch praw człowieka. 

